
GOUVENE HOCHUL ANONSE BENEFISYE SIBVANSYON POU DEZE GADRI YO
RESEVWA PRESKE 70 MILYON DOLA NAN FINANSMAN FEDERAL

Finansman an sipote nouvo pwogram gadri yo nan zon ki pa gen ase espas pou
gadri

Feé pati envestisman istorik 7 milya dola nan gadri nan kad Bidjé Eta Ane Fiskal
2023 a

Mete aksan sou lejislasyon (S.8033A/A.8528A) k ap rann kouchet yo pi abodab
nan egzante yo tout taks sou vant ak itilizasyon yo

Gouvene Kathy Hochul te anonse jodi a yo te bay preske 70 milyon dola nan
finansman sibvansyon yo pou pwogram gadri ki fék lisansye, anrejistre oswa otorize
nan zon nan eta a ki pa gen ase plas nan gadri, ke yo konnen kom dezé gadri. Fon yo,
ki fé pati inisyativ deze gadri 100 milyon dola ki apwouve nan Bidje Adopte Ane Fiskal
2022 a, te disponib atraveé Lwa sou Plan Sekou Ameriken (American Rescue Plan,
ARP) an epi se Biwo Sévis pou Timoun ak Fanmi (Office of Children and Family
Services, OCFS) Eta New York ki pral administre li. Sibvansyon yo pral ede nouvo
founise gadri yo nan zon defavorize yo pou devlope pwogram yo, kouvri depans inisyal
ak pou pésonél yo, rekrite, fome ak kenbe pésonel la epi sipote pesonél la pou jwenn
akse nan vaksen COVID-19. Anplis de sa, Gouvene a te mete aksan sou lejislasyon
(S.8033A/A.8528A) ki pral ede rann kouchet yo pi abodab nan egzante kouchét adilt ak
timoun, ki gen ladan kouchet jetab, apati tout taks sou lavant ak itilizasyon.

"Ogmante opsyon gadri pou fanmi k ap travay yo se yon bagay pesonél pou

mwen. Kom yon jén manman, mwen te kite travay mwen akoz mank akse nan gadri ki
nan pri abodab", Gouvéné Hochul te deklare. "Mwen vle remésye Senate Schumer
ak Gillibrand ak delegasyon Kongre nou an paske yo ede sekirize finansman enpotan
sa. New York rete angaje pou elimine pwoblem dezé gadri yo epi nou pral travay san
pran souf pou asire tout paran yo jwenn aksé nan sekou vital sa a".

"Resous gadri ki pa sifi gen yon gwo efé sou ekonomi nou an, nan anpeche paran yo
retounen travay,” Gouvene Adjwen Antonio Delgado te deklare. "Li enpotan pou
nou amelyore swen, espesyalman nan zon defavorize kote paran yo gen pou fé fas ak
chwa ki fé mal epi ki pa akseptab pou yo kenbe travay yo epi kite timoun piti yo lakay



yo poukont yo san okenn swen oswa kite travay yo epi pa kapab bay timoun yo manje
ak kenbe yon do kay sou tet yo."

Pou opaotinite finansman sa, yon dezé gadri defini kom sekté resansman kote gen twa
oswa plis timoun ki gen mwens pase senk ane pou chak espas gadri disponib oswa pa
gen okenn espas gadri disponib nan sekte a. Sou baz krite sa a, plis pase 60 pousan
nan Eta New York konsidere kom yon dezé gadri. Tout sekté resansman yo nan Eta
New York te katografye pou idantifye dezeé yo. Nenpot moun ka revize kat dezé gadri a
pou dekouvri si y ap viv nan yon dezé gadri. N ap jwenn plis enfomasyon sou
sibvansyon an nan RFA.

Bidjé Ane Fiskal 2023 ki adopte a genyen ladan | yon envestisman istorik pou ogmante
aksé nan gadri bon kalite pou sipote timoun ak fanmi yo epi ede estimile rekiperasyon
ekonomik kontinyel Eta New York. Li enkli yon envestisman 7 milya dola san presedan
sou kat ane epi ogmante limit elijibilite revni pou asistans pou gadri yo nan out 2022
jiska 300 pousan nan Nivo Federal Povrete (83,250 dola pou yon fanmi kat)—k ap elaji
elijibilite pou plis pase mwatye jén timoun nan Eta New York.

Anplis de sa, Gouvene a te mete aksan sou lejislasyon (S.8033A/A.8528A) ki pral ede
rann kouchet yo pi abodab nan egzante kouchét adilt ak timoun, ki gen ladan kouchet
jetab, apati tout taks sou lavant ak itilizasyon. Kouchét yo se souvan yon tré gwo, si se
pa pi gwo, depans pou paran k ap pran swen tibebe ak moun k ap pran swen
granmoun aje yo. Malgre ke lwa ki egziste deja yo egzante kouchét sa yo de taks kat
pousan sou lavant Eta a, gen plizye konte ak jiridiksyon ki pa bay yon egzansyon lokal.
Pwoje lwa sa a pral asire ke kouchét adilt ak timoun yo pa sijé a taks konte oswa
jiridiksyon sa epi ap swiv egzansyon eta a.

Senaté Eta, Jamaal Bailey, te deklare, "Kom yon papa de jen fi, aksé nan gadri se
yon bagay tre pésonel. Mank gadri abodab se yon pwoblém jistis ekonomik ak jistis
sosyal ki afekte fanm koulé ak kominote yo nan deze gadri tankou Bronx. Mwen vle
remeésye Gouvené Hochul pou envestisman odasye, bon jan kalite sa nan gadri
abodab epi paske li siyen pwojée lwa mwen an avek Manm Asanble Sayegh pou mete
fen nan taks lokal sou kouchét yo. Kouchét yo souvan se pi gwo depans pou paran ak
moun k ap bay swen yo atravé eta a. Envestisman jodi a se yon gwo etap nan bon
direksyon an epi pral ede fanmi yo nan Bronx ak atravé Eta New York pou peye swen
gadri esansyél yo".

Manm Asanble Nader Sayegh, te deklare, "Elimine taks sou lavant pou kouchet yo
pral ede fanmi k ap travay ak granmoun aje yo ki gen revni fiks yo paske chak dola
ekonomize kounye a vreman enpotan. Nan non tout fanmi New York ki gen difikilte
finansye pou bay ase kouchét sek pou tibebe yo, ak pou volonte ki nan 6ganizasyon
kouchet san bi likratif atrave eta a k ap travay pou ede yo, mwen remesye Koleg
Asanble ak Sena mwen yo paske yo te vote totalman an fave lejislasyon mwen an, ak
Gouvene Kathy Hochul paske li te aji rapid pou siyen lwa a".

Finansman total pou moun ki resevwa sibvansyon pou gadri deze yo divize selon
rejyon an anba a:

Rejyon Sibvansyon Total Kantite Benefisye

Capital Region $ 3,802,000 24
Central NY $ 3,830,000 23
Finger Lakes $ 4,028,000 24
Mohawk Valley $ 3,258,000 21
North Country $ 3,081,000 21
Southern Tier $ 4,148,000 26
Western NY $ 4,174,000 27
Long Island $ 13,368,000 57
Mid-Hudson $ 11,674,000 51
New York City $ 16,665,000 70
Total $ 68,028,000 344

Komise Biwo Sevis pou Timoun ak Fanmi an, Sheila Poole, te

deklare, "Finansman sa rekonét tou gwo mank grav ki genyen pou gadri ti bebe ak
timoun piti epi mank gadri ki disponib andeyo le ak jou ouvrab nomal yo. Nou te asire
tou ke eleman divésite ak ekite yo te entegre pou amelyore akse nan katye koulé ki
istorikman defavorize yo ak zon ki gen gwo povrete yo. N ap konstwi plas pou gadri
pandan n ap kontinye administre yon seri pwogram nan envestisman transfomaté
administrasyon sa a nan gadri. Finansman sa se yon mwayen sekou".

Senaté Chuck Schumer te deklare, "Gadri abodab se yon defi k ap grandi pou fanmi
yo toupatou epi li esansyél pou rekiperasyon ekonomik nou an. Se poutét sa lé mwen
te ekri Plan Sekou Ameriken an, mwen te asire pou m ajoute finansman solid pou non
sélman ede gadri lajounen ak pwogram gadri nou yo siviv, men tou pou envesti pou
konble mank nan kominote riral ak defavorize nou ki bezwen gadri plis. Kounye a, 70
milyon dola nan finansman federal ke mwen te sekirize a prale direkteman pou elimine
dezé gadri, kreye travay ki byen peye ak bay ed toutbon pou paran ak timoun ki gen
difikilte yo".

Reprezantan Jerrold Nadler te deklare, "Sa se yon nouvel fantastik pou timoun ak
fanmi yo nan New York. Mank aksé nan gadri abodab ak sekirité se souvan youn nan
pi gwo pwoblém pou fanmi yo nan tout peyi a. Mwen kontan déske New York pral
kontinye se yon lidé nan finansman gadri, epi mwen fyé deske mwen te ede adopte
Plan Sekou Ameriken an, ki te rann finansman sa a posib".

Reprezantan Gregory Meeks te deklare, "Envestisman istorik sa a nan pwogram
gadri yo, ki te bay finansman federal nan Plan Sekou Ameriken an, pral kontribiye anpil
pou adrese nesesite pou gadri bon kalite pou anpil fanmi nan eta a ak atrave distri
mwen an. Mwen bat bravo pou Gouvene Hochul paske li rekonét inegalite nan akse
nan swen pou kominote defavorize yo epi sévi ak finansman federal pou ede konstwi
enfrastrikti pou founisé gadri yo ak fanmi ki bezwen asistans. Rekiperasyon ekonomik
kontinyél New York apre pandemi COVID-19 mondyal san paréy la depann de



itilizasyon tout resous ki disponib nou yo pou sipote amelyorasyon kondisyon ekonomik
fanmi, biznis ak kominote nou yo".

Reprezantan Brian Higgins te deklare, "Sa gen senk san jou jodi a, Prezidan Biden
te pwomilge Plan Sekou Ameriken an nan lwa. Lejislasyon istorik sa a te vize sipote
fanmi yo, retire timoun yo soti nan povrete, ak rebati ekonomi nou an pi solid pase
anvan pandemi an. Le nou envesti nan timoun yo, nou envesti nan yon kominote ki pi
solid. Abode dezé gadri yo pral amelyore aksé nan swen ki an sekirite ak abodab nan
kominote Lwes New York ki defavorize yo, pou asire paran yo ka patisipe aktivman
nan mendev la pandan y ap founi timoun yo bezwen debaz yo".

Reprezantan Paul Tonko te deklare, "Envestisman nan timoun nou yo gen benefis
san parey pou kominote nou yo, ekonomi nou an ak avni nhasyon nou an—epi avek
deranjman nan gadri a ke pandemi an te lakoz, envestisman sa yo pi enpotan ke jame.
Se poutét sa mwen te fyé pou m fé avanse Plan Sekou Ameriken nou an pou asire pa
gen okenn timoun ki rete déye. Mwen rekonesan sipo federal sa a ap rive nan
kominote New York nou yo epi mwen pral kontinye fe presyon pou envestisman
enpotan sa yo ki ede devlope ekonomi lokal nou an pandan y ap pemet Ameriken yo
bati pi bon lavi pou fanmi yo".

Reprezantant Kathleen Rice te deklare, "Aksé nan gadri se yon bagay esansyel pou
fanmi yo atravé eta New York. Abode dezé gadri ak ogmante finansman pou gadri bon
jan kalite ak abodab pa pral sélman benefisye timoun yo, men fanmi yo ak kominote yo
tou. Mwen te fye pou m vote an fave Lwa Plan Sekou Ameriken an pou bay eta yo
finansman sa a epi mwen kontan we plis pase 13 milyon dola pral ale jwenn gadri nan
Long Island”.

Reprezantan Adriano Espaillat te deklare, "Youn nan leson ki pi enpotan nou te
aprann pandan pandemi an sé ke founisé gadri yo esansyel pou sipo ak byennet fanmi
yo epi pandan two lontan, fanmi ki nan deze gadri yo te rete deye préske san opsyon
pou bay timoun yo gadri san danje ak bon jan kalite. Nou pa kapab rekipere si nou kite
founisé gadri yo déye epi fanmi nou yo bezwen sipo yo jodi a plis ke jamé. Koleg mwen
yo ak mwen menm te goumen anpil nan Washington pou asire ke chak paran gen akse
nan gadri abodab ak konvenab, epi mwen rekonesan ke nou gen yon Gouvene Ki
pataje valé sa yo. Mwen felisite Gouvené Hochul pou anons jodi a pou pwofite 70
milyon dola ki disponib nan Plan Sekou Ameriken Kongre a apwouve, pou ede pote
soulajman pou fanmi New York ki gen difikilte yo".

Reprezantan Joe Morelle te deklare, "Gadri sekirite ak fyab esansyel pou fanmi yo,
men kounye a, twop fanmi gen difikilte pou jwenn aksé ak li. Mwen rekonesan anvé
Gouvene Hochul paske li te fé pwoblém sa tounen yon priyorite epi mwen fyé pou m te
founi fon sa yo pou New York atravé Plan Sekou Ameriken an ak ede bese depans
pou paran yo. Mwen pran angajman pou m kontinye travay nan Kongre a pou nou rann
gadri pi aksesib ak pi abodab pou diminye fado a pou fanmi k ap travay yo".

Senaté Eta Robert Jackson te deklare, "Nou pa kapab gen yon ekonomi solid san
nou pa envesti anpil nan fanmi k ap travay yo. Sa vle di priyorize finansman esansyeél



pou elaji ak ogmante aksé nan opsyon gadri ki abodab pou paran yo pa oblije kite
mache travay la. Jodi a, Eta New York, anba lidechip Gouvene Hochul, fé yon ot pa
nan angajman li pou elimine deze gadri ak sipote fanmi ki bezwen gadri yo. Nou pral
kontinye travay san pran souf pou asire chak grenn timoun gen akse nan gadri bon jan
kalite ak sekirite".

Manm Asanble Manny De Los Santos te deklare, "Ane sa a, Eta New York te fé
envestisman san parey pou asire gadri pi abodab ak aksesib pou fanmi yo. Nou
rekonesan pou nou pwofite sa atravé finansman federal la pou elaji sevis gadri yo nan
kominote kote yo plis bezwen yo".

Prezidan Minisipalite Manhattan lan, Mark Levine, te deklare, "Bay aksé nan gadri
bon kalite se yon pati esansyél pou ede pi jen nou yo grandi ak ede paran yo reyisi,
men nan katye yo nan vil la, paran yo gen difikilte pou jwenn yon plas pou timoun yo.
Fon sa yo pral sible dezé gadri yo pou sipo ak finansman adisyonél, ede bay yon
sekou ki esansyel pou paran yo pandan rekiperasyon ekonomik nou apre pandemi a.
Mwen bat bravo pou Gouvene Hochul, Senate Schumer ak Senate Gillibrand pou
lidéchip yo epi pa ka tann pou nou kontinye travay enpotan sa a ansanm®.

Tara N. Gardner, Direktris Egzekitif Day Care Council of New York, "Sibvansyon
pou Dezé Gadri a se yon pati nan plizyé envestisman enpotan nan gadri Eta New York
ki pral asire ke plis fanmi gen akse nan gadri ak edikasyon timoun piti. Day Care
Council of New York (te fye pou | travay nan kad Konsosyom Resous ak Referans pou
Gadri (Child Care Resource & Referral, CCR&R) Vil New York pou sipote founise yo
nan aplike pou sibvansyon sa yo epi mwen fyé pou m kanpe avek Gouvene Kathy
Hochul pou anonse premye seri prim yo. Gadri ak edikasyon timoun piti se yon
envestisman transfomaté ki sipote timoun yo, paran yo ak ekonomi New York la. Nou
pa ka tann pou nou travay avék Gouvene Hochul ak Sena Eta New York ak Asanble
Eta New York pou asire tout timoun New York yo gen akse a gadri ak edikasyon pou
timoun piti bon kalite".

Direktris Egzekitif Early Care & Learning Council, Meredith Chimento, te

deklare, "Early Care & Learning Council (ECLC) ak rezo 35 ajans Resous ak Referans
pou Gadri yo te fé patenarya ak Biwo Sévis pou Timoun ak Fanmi Eta New York la pou
elaji sévis gadri nan eta a. Envestisman 70 milyon dola sa a se yon etap solid nan
direksyon pou diminye enpak dezé gadri genyen sou fanmi yo ak biznis yo. Rezo
ECLC ak CCR&R kontan fé patenarya avek Gouvené Hochul ak OCFS nan bay
pwogram gadri yo sip0 ki nesesé pou konstwi ak kenbe yon biznis k ap pwospere ki
pral pran swen pi jen eléev New York yo".

